
Jemaat-jemaat Allah Al-Masehi
Sabat 13/9/26/120

Kepada Sahabat Sekalian,

Tahun kelima, yakni tahun rahmat dan pencubaan di dalam kitaran Sabat sedang berlangsung, seperti yang kita tahu. Ramai daripada umat kita telah diuji dan dicuba dan ramai yang mengalami dukacita yang teruk dalam jangka masa ini. Kita selalu kehilangan umat pada waktu ini. Ada beberapa orang yang mati dan tidur di dalam Tuhan, dan beberapa orang diserahkan kepada seteru supaya kehidupan mereka boleh diselamatkan pada zaman akhir.

Bagi mereka yang telah mati di dalam Tuhan, kita seharusnya tidak berdukacita tetapi selayaknya kita merasa gembira bahawa mereka sedang beristirahat bagi menunggu masa kebangkitan.  Pada zaman akhir nanti kita akan melihat banyak perkara lama akan diambil dari kita. Allah memberitahu kita melalui nabi Yesaya bahawa: “Orang benar binasa, dan tidak ada seorangpun yang memperhatikannya; orang-orang saleh tercabut nyawanya, dan tidak ada seorang pun yang mengindahkannya; sungguh, karena merajalelanya kejahatan, tercabutlah nyawa orang benar” (Yes 57:1). Tidak ada di antara kita yang akan berdukacita dengan keterlaluan kepada mereka yang tertidur. Apa yang seharusnya kita perlu prihatin ialah fakta tentang panggilan kita dan fakta bahawa kita berada di bawah penghakiman sementara kita hidup. Saya adalah seorang yang sangat berdosa dan telah dicubai di dalam iman. Semua kita harus prihatin terhadap bagaimana kita dipanggil dan apakah yang kita harus lakukan terhadap panggilan kita. Ramai di antara kita tidak mengendahkan kepentingan ini dan ramai yang tumpas di dalam pekerjaan Tuhan.

Saya merasa tertarik dengan masalah-masalah yang kita hadapi di negara-negara Afrika dan India. Jemaat-jemaat Trinitarian di bahagian barat telah mencipta mentaliti parasit di Afrika dan di Asia, di antara mereka yang memeluk Kekristianan. Kami menderita dari warisan itu dan ianya menyebabkan orang-orang di negara itu yang sebenarnya ingin menjadi gembala di antara mereka, datang kepada kami dan mengeksploitasi panggilan mereka untuk wang. Apabila mereka dipanggil untuk sebarang tanggungan dan supaya menjadi produktif, mereka berpaling kepada kami dan menuduh kami. Saya telah melihat Jemaat-jemaat Allah cuba untuk menangani golongan di Afrika dan India tidak lama dahulu dengan hasil yang serius.

Apabila kami setuju untuk melayani Allah, kami setuju untuk mengikuti peraturan-peraturan perjanjian dan melayani saudara-saudara kami. Jemaat-jemaat yang lebih kuat akan menolong jemaat yang lemah dan ianya selalu demikian. Pusat Jemaat di Yerusalem telah dianiayai bahawa mereka perlukan pungutan bagi jemaat tersebut. Paulus mengadakan pungutan pada Hari Pertama dalam minggu supaya hari Sabat boleh dipelihara dan hari yang berikutnya akan digunakan dari akhir hari selepas Sabat apabila orang akan berkumpul bersama selepas acara.

Saya telah melihat jemaat-jemaat yang terbentuk di negeri-negeri India dan di Afrika di mana para pemimpin dengan sewenang-wenangnya mengambil apa yang mereka boleh dari jemaat-jemaat di USA, Persemakmuran British, dan dari barat secara umum. Tahun ini. Allah telah meletakkan beberapa jemaat di dalam negeri dan negara yang berlainan untuk menguji dan beberapa pemimpin telah disingkir kerana berkelakuan tidak benar. Ini adalah sebahagian daripada proses pencubaan dan pengayakan yang dilakukan oleh Roh Suci di antara Jemaat-jemaat Allah. Ianya dipanggil Mengukur Kaabah Allah.  Proses ini akan diteliti di dalam tulisan Mengukur Kaabah [137].
Kami telah melihat para jemaah di India pergi dari Jemaat Allah kepada Jemaat Allah di sepanjang beberapa tahun yang lalu yang mana tampak sebagai satu upaya yang mudah untuk mengutip wang sebanyak mungkin dari setiap satu. Mereka meneruskan perkara ini sehingga perbuatan mereka disingkap, dan kemudian berpindah kepada jemaat yang seterusnya. Seseorang telah pergi dari WCG ke UCG, ke Hulme/Monrovia CG, ke LCG; yang lain melalui jaringan-jaringan CCG; dan yang lain pula cuba untuk mengikuti kami. Satu daripada jemaah telah menerima bantuan dari agama persendirian dan dari jemaah yang tidak bersekutu di dalam kepercayaan yang salah, pada bahagian jemaat yang memberikan bantuan, bahawa bantuan mereka adalah kepada Jemaat Allah dan bertentangan dengan struktur-struktur yang diatur. Kelompok-kelompok telah datang kepada kami untuk pengakuan dan bantuan, sementara yang lain cuba untuk mencari penempatan bersama kami dan telah disingkirkan kerana kegagalan yang terang-terangan tidak menuruti penunjuk di dalam kitab dan jemaat.

Saya telah melihat jemaat-jemaat di Afrika memeras banyak jemaah di USA pada masa yang sama, dan juga datang kepada kami untuk mendapatkan dana. Kadang-kadang mereka akan membahagikan jemaah tersebut secara nominal, seperti yang di lihat di Afrika Barat. Dana tersebut akan diberikan kepada isteri-isteri mereka dan kepada orang-orang bawahan dari satu jemaat sementara mereka mendapat bantuan dari jemaat yang lain, atau kadang-kadang dari banyak tempat yang lain.  Cek kami kerapkali terdedah kepada penipu-penipu ini tetapi tidak selalu dan kami harus menapisnya dengan berhati-hati. Beberapa dosa akan mendahului mereka tetapi beberapa dosa yang lain akan tiba kemudian dan akan dinyatakan pada masanya.

Apa yang tidak boleh membantu ialah fakta bahawa jemaat-jemaat di bahagian barat bertanding untuk jumlah dan berfikir bahawa kerana seseorang berkata mereka bersama dengan kamu, bahawa mereka sebenarnya seperti apa yang mereka katakan.

Hanya dengan organisasi dan dokumentasi yang hati-hati  boleh membuat kami terus ke depan dari penipu-penipu ini. Mereka belajar dari para penginjil Trinitarian dari barat. Ianya seolah-olah terdapat kelahiran baru dalam setiap minit seperti kata seorang pelakun pentas. Kebanyakan daripada pengubahan di sana adalah untuk keuntungan bagi orang di rumah yang menganggap pembaptisan sebagai “Jiwa diselamatkan bagi Tuhan”. Mereka memberikan wang untuk menyokong persendaan fikiran ini bahawa mereka melakukan kerja untuk Allah.

Isteri saya dibesarkan dan di didik di Afrika Timur sejak dari bayi. Kami berjumpa di Asia. Kami telah melihat orang dibaptiskan beberapa kali untuk teh, gula, dan bahan-bahan mentah yang lain. Orang yang lapar akan menyetujui apa sahaja untuk makanan. Faktanya ialah bahawa pembaptisan dewasa di Afrika dan India hari ini tidak ada bezanya dengan keadaan masa dahulu. Pembaptisan selalunya digunakan untuk keuntungan fizikal dan selalunya tidak ada konsep korban untuk keselamatan.

Apa yang menarik bagi saya baru-baru adalah mengenai hal seorang penginjil, yang bertugas di daerah Afrika, yang telah memanggil satu daripada jabatannya untuk bertugas. Dia telah disokong untuk mendirikan sebuah Jemaat di Afrika Timur Tengah. Dia telah gagal menuruti kehendak Jemaat dan bantuan terhadapnya dihentikan sehingga dia berhenti.  Dia gagal melakukan tugas ini dan menyebabkan ras perkauman membuat pertuduhan terhadap struktur yang dermawan yang telah menyokong dia di sepanjang beberapa tahun. Jemaat-jemaat Allah telah didatangi dan diperas oleh pemangsa yang tidak berhemat ini dan oleh kerana Jemaat-jemaat tersebut tidak teratur mereka diadudombakan oleh satu terhadap yang lain.

Oleh kerana kita berhubung dengan Jemaat-jemaat Allah yang lain, kita seringkali mengenali individu-individu yang berkenaan. Parasit ini sudah menjadi endemik di India Selatan dan cawangan Sahara Afrika. Ingat, hanya kerana seseorang berkata mereka adalah pemelihara Sabat, ianya tidak bermakna bahawa mereka mualaf. Yudas Iskariot adalah juru wang yang pertama di dalam Jemaat Allah.  Simon Mogus ingin membeli Roh Suci demi untuk mencari wang., parasit ini akan membina iman untuk kepentingan mereka.

Malang sekali, terdapat elemen perkauman yang serius di dalam sistem kebaratan. Kerapkali, ras perkauman ini mencegah kemasukan ke dalam bangunan didominasi golongan suku Afrika Selatan dan didominasi lain. Kebanyakan bangsa itu sendiri adalah tribalis dan, faktanya ialah tribalisme adalah endemik di Afrika, India, dan di tempat lain.  Lihatlah contoh di masa lampau. Jemaat yang tersohor pada abad awal adalah Jemaat Abisinia. Mereka membawa iman itu melalui India ke Cina (lihat tulisan Distribusi Umum Jemaat-jemaat Allah Yang Memelihara Sabat [122]).

Perkara lain yang menarik perhatian saya ialah fahaman kepelbagaian kebudayaan yang sejati pada Jemaat-jemaat Allah di dalam banyak negara. Saya selalu terdorong oleh tugas yang dilakukan, serta kasih, dan pengorbanan oleh jabatan di negara-negara seperti di Malaysia. Di sana kami mempunyai penginjil Cina dan India yang semuanya bekerja bersama-sama sebagai saudara-saudara seiman. Semuanya bertekun di dalam tugasan tanpa mementingkan diri sendiri, membuat sistem penterjemahan, dan membawa injil Kerajaan Allah ini kepada semua bangsa supaya kesudahannya akan tiba.

Masalah yang sebenarnya kita hadapi ialah bahawa apabila kita dipanggil, kita dipanggil untuk seumur hidup kita kepada perhubungan dengan Allah yang melihat kita melalui semua pencubaan. Kita telah dibaptis ke dalam tubuh Kristus dan diorganisasikan sebagai jemaat di dalam negeri kita. Kita tidak harus mengharapkan kepada dana wang dari bangsa lain berdasarkan warna atau hak. Kita adalah bahagian yang lemah di dalam dunia dan kita semua bergumul untuk kesudahan akhir, untuk membayar persepuluhan kita dan menyokong tugas yang dilakukan, dan membantu satu dengan yang lain di mana sahaja kita mampu.

Apabila kita mengambil keputusan untuk menjadi anggota di dalam tubuh Kristus, bersedialah untuk berada di dalamnya dalam jangka masa yang lama. Lakukan apa yang kamu mampu bagi Jemaat dan Jemaat akan menolong di mana ianya mampu, tetapi bersedialah untuk menolong orang lain juga. Kita memberi manfaat di dalam kesangsian dan kepercayaan kepada semua orang sehingga mereka melanggar iman. Demikian juga Allah memberi kita manfaat untuk mengetahui apa yang mampu kita lakukan dan fikirkan.

Apa yang sedang berlaku sekarang ialah bahawa kita sedang diasingkan supaya kita boleh dibina pada kitaran Sabat yang seterusnya. Kita semua harus sedar bahawa pencubaan adalah sukar, tetapi kita tidak diberikan beban yang lebih berat daripada apa yang mampu kita pikul. Kita tidak akan dicubai di luar kemampuan kita. Apabila pencubaan tiba, kita akan diberi jalan untuk bertahan. Keputusan kita adalah oleh iman. Dengan iman kita mencapai Kerajaan Allah. Abraham dan semua para nabi dan bapa bertahan melalui iman (dipetik dari Heb. Bab 11; lihat tulisan Iman dan Perbuatan [086]).

Seringkali, kita diberikan ujian dan pelajaran supaya kita boleh bersedia dan dikuatkan untuk tahap tugas yang seterusnya. Kita tidak boleh diberi tanggung jawab sehingga kita boleh dibuktikan berbaloi. Kita akan diuji dalam perkara kecil untuk membuktikan kesetiaan kecil sebelum kita diberikan pelung untuk mengendalikan perkara yang besar. Kedua-dua lelaki dan wanita akan diuji dan dikuatkan, dan menyokong di antara satu dengan yang lain di dalam iman.

Kita datang kepada iman dan diharapkan untuk melakukan tugas. Biarlah jawapan “ya” kamu menjadi “ya” dan jawapan “tidak” menjadi “tidak”. Apabila kamu mengatakan kamu mahu melakukan sesuatu, maka lakukan demikian. Jangan lah menjadi kendur di dalam pekerjaan Allah. Ungkapan mengatakan bahawa sekiranya kamu mahu sesuatu perkara itu disiapkan, berikan tugas itu kepada orang yang sibuk. Demikian juga di dalam Jemaat Allah. Orang yang melakukan perkara sedikit adalah orang yang mendapat tugasan yang sedikit.  Bertekun lah di dalam iman dan perlihatkan bahawa kamu adalah pelayan yang bernilai. Lakukan apa yang disuruh kepada kamu, dan bukan hanya perkara yang kamu ingin lakukan.

Atas semuanya, jangan lah patah hati tetapi bersifat positif di dalam pandangan kamu. Patah hati adalah senjata yang digunakan oleh seteru. Selalu lah menyanjung orang lain lebih daripada diri kamu. Lihat perkara yang positif di dalam semua saudara seiman dan doronglah saudara-saudara di dalam semua kesengsaraan.

Sekiranya kamu dipanggil kepada iman ini di dalam negara yang miskin, maka kuatkan hatimu di dalam situasi diri kamu dan tugas demi untuk meneruskan iman ini. Jangan biarkan pemikiran orang yang tidak mengalami pengubahan memusnahkan kasih yang seharusnya kamu miliki bagi setiap orang. Sekiranya kamu tinggal di India, jangan biarkan kejahatan sistem kasta memusnahkan pandangan kamu terhadap orang lain, seperti yang menjadi halnya di dalam Jemaat-jemaat Allah. Sekiranya kamu ingin memimpin, maka layanilah saudara seiman. Bertahanlah di dalam tugasan yang diberikan kepada kamu dan bantulah orang lain untuk melakukan tugas mereka. Saudara-saudara seiman akan melihat dengan apa yang kamu lakukan bahawa kamu seorang yang boleh memimpin dengan baik.  Sekiranya kamu diberi tugas untuk mengendalikan jemaat, atau perayaan, atau kelompok, maka lakukan tugas itu sehingga akhir dan jangan mengabaikan atau meninggalkan jemaah. Sentiasa lah bersama dengan mereka menangani mereka dengan keadilan dan kebenaran. Kamu tidak boleh menjadi benar tanpa sifat adil, sebab ianya adalah perkataan yang sama di dalam perkataan Ibrani, iaitu perkataan zedek. Anak-anak lelaki Zadok adalah anak-anak yang benar atau anak-anak yang adil. Demikian juga kita harus seperti mereka.

Jangan biarkan seteru menyingkirkan kamu dari Jemaat tahun ini. Sekiranya kamu menyakitkan saudara kamu, pergilah kepada dia. Sekiranya kamu berbuat silap, bertobatlah. Jangan singkirkan diri kamu dari Jemaat kerana keangkuhan. Atas segalanya, jangan mencerai-buraikan kesatuan dan menyingkirkan orang lain dari Jemaat melalui peluang atau atas kepentingan diri sendiri.

Ingatlah bahawa iman sedang dikembangkan di dalam diri kamu sekian lama. Yang lain telah dipanggil melalui usaha kamu. Kamu dipanggil melalui usaha orang lain.

Jangan lah sembunyikan talenta kamu, kerana kamu akan dihakimi dalam hal ini.

Kasihilah sesama kamu dan lakukan apa yang kamu mampu untuk membantu iman ini bertumbuh di dalam Yesus Kristus.

Wade Cox

